
যাদৃশী বাসনা তাদৃশী ঘটনা।
৩২৩


বচনে স্নেহ প্রকাশ করিতে আরম্ভ করিলে নৃপতি স্বীয় ভৃত্যকে আপন প্রেয়সীর চিত্ত হারক জ্ঞান করত কোপে প্রজ্বলিত হইলেন এবং তর্জন পুরঃসর প্রতিহিংসার ভয় প্রদর্শন করিতে লাগিলেন। কিয়ৎ ক্ষণ পরে সে স্থান হইতে প্রত্যাগমন করত তাহাকে কহিলেন অরে কৃতঘ্ন বালক আমার পশ্চাৎ আগমন কর। সমুচিত শাস্তি না দিয়া তোকে ত্যাগ করিব না। ভূপাল যে প্রকার কোপ প্রকাশ করিতে লাগিলেন তাহাতে সকলেই অনুমান করিল অবিলম্বে শিরচ্ছেদের আজ্ঞা হইবেক কিন্তু বাইওল। প্রেমানলে বিপ্লষ্ট হৃদয় হইয়া থাকাতে তাহাতে ভীত। হইলেন না। মুক্ত কণ্ঠে নিবেদন করিলেন মহারাজ আমার প্রতি বধ দণ্ডাদেশ করিয়া যদি আপনার স্বাস্থ্য বোধ হয় আমি আদ পূর্ব্বক তাহা স্বীকারে প্রস্তুত আছি। এত শ্রবণে ওলিভিয়া পতিবিরহাসহিষ্ণ, হইয়া কহিতে লাগিলেন প্রিয়তম কোথায় যাও? বাইওলা বলিলেন আপন জীবন অপেক্ষা যাহার প্রতি আমার চিত্ত প্রণয়াসক্ত তাহার পশ্চাৎ গমন করিতেছি। তখন ওলিভিয়া তাহাকে স্পষ্ট রূপে পতি বলিয়া সম্বোধন পূর্ব্বক পরিণয় দাতা পুরোহিতকে উচ্চস্বরে ডাকিতে লাগিলেন তাহাতে রাজার পরিজন সহিত প্রত্যাগমনে বাধা জন্মিল কেননা যাজক যুবতীর আর্তস্বরে সত্বর আগমন পূর্ব্বক কহিলেন দুই ঘটিকা মাত্র অতীত হইয়া থাকিবেক আমি ওলিভিয়ার সহিত এই যুবার বিবাহ দিয়াছি। বাইওলা বিবাহের কথায় বিস্মিত হইলেন এবং দৃঢ়তর বচনে বলিতে লাগিলেন সে কি আমি কখ ইহার পাণি গ্রহণ করিলাম? কিন্তু তাহার কথায় কোন ফল দর্শিল না, ওলিভিয়া এবং পুরোহিতের বচনে অসিনোর বিশ্বাস হইল বিশ্বাসঘাতক কিঙ্কর তাহার জীবিতাধিক রত্ন। হরণ করিয়াছে কিন্তু অতীতের অনুতাপ বিফল বিবেচনা করিয়া শেষে ধৈর্য্যাবলম্বন করিলেন। অপর প্রণয় ভাজন প্রিয়তমার নিকট বিদায় গ্রহণ পুরসর প্রস্থান কালে তদীয়

		 এই পাতা শেষ সম্পাদিত হয়েছে ১৬:২৯টার সময়, ১২ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

